
 སྡེ་ཚན་ཀ་པ། སྐུགས་ ༡༠ །  

བཀོད་རྒྱ། འོག་གི་དྲི་བ་རེ་ལུ་ལན་ ཀ་ཁ་ག་ང་ཟེར་ བཞི་རེ་ཡོད་ས་ལས་ ལན་ངོ་མ་འདི་ གདམ་ཁ་རྐྱབ་སྟེ་ ཀ་ 
  རྟགས་གུར་སྒོར་ཐིག་ ○ དེ་བཟུམ་བཀལ། 

[༡༠] 

༡ རོ་བཞག་སའི་གནས་ལུ་ ཞེ་ས་ལས་ 
 ཀ རོ་ཁང་ ཟེར་སླབ་ཨིན། 
 ཁ པུར་ཁང་ ཟེར་སླབ་ཨིན། 
 ག གནས་ཁང་ ཟེར་སླབ་ཨིན། 
 ང བཞུགས་ཁང་ ཟེར་སླབ་ཨིན། 

 

༢ ཡི་གུ་ག་ཅི་ར་ཨིན་རུང་ རང་སོའི་སྐྱེ་གནས་ལས་ སྒྲ་ཆེ་ཆུང་འགྲིམས་ལྷོད་ཀྱི་དབྱེ་བ་ཚུ་ཤེས་དགོཔ་ཨིན་མས། སྔོན་འཇུག་
 ཚུ་ལས་ སྣ་སྒྲ་དང་བཅས་པའི་ཡི་གུ་ཚུ་ 
 ཀ ག་དང་ད་ཨིན་ཟེར་སླབ་ནི།  
 ཁ འ་ཨིན་ཟེར་སླབ་ནི། 
 ག བ་ཨིན་ཟེར་སླབ་ནི། 
 ང མ་ཨིན་ཟེར་སླབ་ནི། 

 

༣ སྣོམས་ཟེར་མི་བྱ་ཚིག་འདི་ 
 ཀ འབག་དོ་ ཟེར་བའི་ཞེ་ས་ཨིན།  
 ཁ འབག་ཡི་ ཟེར་བའི་ཞེ་ས་ཨིན།  
 ག འབག་ནི་ ཟེར་བའི་ཞེ་ས་ཨིན།  
 ང འབག་ཤིག་ ཟེར་བའི་ཞེ་ས་ཨིན། 

 

༤ སྔོན་འཇུག་མ་ནིང་གི་ཡི་གུ་ཟེར་མི་འདི་ སྒྲ་ཤུགས་  
 ཀ བར་མ་སྦེ་འཐོན་མི་ལུ་གོ་ནི་ཨིན། 
 ཁ ཞན་པ་སྦེ་འཐོན་མི་ལུ་གོ་ནི་ཨིན། 
 ག འགྲིམས་པ་སྦེ་འཐོན་མི་ལུ་གོ་ནི་ཨིན། 
 ང ཞན་པའི་ཞན་པ་སྦེ་འཐོན་མི་ལུ་གོ་ནི་ཨིན། 

༥ མཚན་མེད་མ་ནིང་ཟེར་མི་འདི་ 
 ཀ དྲག་ཞན་གཉིས་ཀའི་སྒྲ་དང་མ་ལྡན་མི་ལུ་གོ་ནི།           
 ཁ དྲག་ཞན་གཉིས་ཀའི་སྒྲ་དང་ལྡན་མི་ལུ་གོ་ནི། 
 ག བར་མའི་སྒྲ་དྲག་པར་འགྱུར་བ་ལུ་གོ་ནི། 
 ང བར་མའི་སྒྲ་ཞན་པར་འགྱུར་བ་ལུ་གོ་ནི། 

 

༦ དབུལ་པོ། ཟེར་བའི་མིང་འདི་ རྫོང་ཁ་ནང་  
 ཀ སྤྲང་པོ་ཟེར་བསྒྱུར་དགོ། 
 ཁ སྤྱང་ཀ་ཟེར་བསྒྱུར་དགོ།  
 ག ཕོངས་པ་ཟེར་བསྒྱུར་དགོ།  
 ང དབུལ་ཕོངས་ཟེར་བསྒྱུར་དགོ། 

 

༧ སྔོན་འཇུག་མ་ནིང་ག་ཡིག་གིས་ བྱེད་པ་པོ་སྟོན་པའི་དཔེ་གསུམ་བྲི་བ་ཅིན་ 
 ཀ གཅོད་པ་པོ། གཏོང་བ་པོ། གསོད་པ་པོ། ཟེར་བྲི་ནི། 
 ཁ གཡོབ་པ་པོ། གཞོམ་བྱ། གཟར་བ་པོ། ཟེར་བྲི་ནི།  
 ག གཡེང་བ་པོ། གཅིར་བྱེད། གཏུབ་བྱ། ཟེར་བྲི་ནི། 
 ང གཟིར་བྱེད། གཉོག་བྱ། གཤིབ་བྱེད། ཟེར་བྲི་ནི། 

 

༨ མཚན་གཉིས་མ་ནིང་གི་དཔེ་གསུམ་འདི་ 
 ཀ འཕུལད། བསྐོརད། གསནད། ཨིན། 
 ཁ སྦྱོརད། ཉལད། འབྱོནད། ཨིན། 
 ག སྤེལད། བོརད། ཐརད། ཨིན། 
 ང རོལད། ཐལད། སྤརད། ཨིན། 

གསོད་བྱེད། གསད་བྱ། 
༩ ལྟག་ལུ་བཀོད་དེ་ཡོད་མི་ སྔོན་འཇུག་མ་ནིང་ག་ཡིག་གིས་བསྒྲུབ་པའི་ བྱ་ཚིག་གཉིས་ལུ།  
 ཀ བྱེད་ལས་དང་བྱ་ལས་སྟོན་པའི་ཁྱད་པར་འདུག། 
 ཁ བྱེད་པ་པོ་དང་བྱ་བའི་ཡུལ་སྟོན་པའི་ཁྱད་པར་འདུག། 
 ག བྱེད་པ་པོ་དང་བྱ་བའི་ལས་སྟོན་པའི་ཁྱད་པར་འདུག། 
 ང བྱེད་པོའི་ལས་དང་བྱ་བའི་ཡུལ་སྟོན་པའི་ཁྱད་པར་འདུག། 

༡༠ མིང་གཞིའི་རྟགས་ཀྱི་དབྱེ་བ་ལྔ་ཡོད་མི་འདི་ གསུམ་དུ་བསྡུ་དགོ་པའི་རྒྱུ་མཚན་ཡང་  
 ཀ ཡི་གེ་ཚུ་བརྗོད་དགོ་བདེ་ནི་འདི་གིས་ཨིན། 
 ཁ སྔོན་འཇུག་སྦྱར་དགོ་བདེ་ནི་འདི་གིས་ཨིན། 
 ག རྗེས་འཇུག་སྦྱར་དགོ་བདེ་ནི་འདི་གིས་ཨིན།  
 ང མིང་མཐའ་འདྲེན་དགོ་བདེ་ནི་འདི་གིས་ཨིན།  

 

སྡེ་ཚན་ཁ་པ། སྐུགས་ ༢༠ ། 
 

བཀོད་རྒྱ། འོག་གི་དྲི་བ་ག་ར་གི་ལན་ ངེས་པར་དུ་བྲིས།  

༡ རྗེས་འཇུག་གི་ཕོ་ཡིག་ ག་དེ་ཅིག་ཡོདཔ་སྨོ? རེ་རེ་་བཞིན་ཐོ་བཀོད་འབད། [༢] 

  

 

༢ ངག་སྒྲོན་ཕ་སྡེ་ནང་ གཞན་གྱི་ནོར་སོགས་འཕྲོག་པའི་སྐུལ་ཚིག་དང་ མདའ་སོགས་འཕེན་པའི་འདས་པ་ལུ་ ག་ དེ་སྦེ་
 བཀོད་དེ་ཡོདཔ་སྨོ? 

[༢] 

མོ་ཡི་ཁོངས་ནས་རྗེས་འཇུག་དང་། །དེ་ཡི་ནང་ནས་སྔོན་འཇུག་དབྱུང་། ། 
༣ གོང་བཀོད་རྩ་ཚིག་འདི་ རང་གིས་ཤེས་མི་མིང་ཚིག་ནང་ འགྲེལ་བཤད་རྐྱབ་སྟེ་ བྲིས། [༢] 

  

 

 

 

 

༤ མིང་གཞིའི་ཤིན་ཏུ་མོ་དང་ མོ་གཤམ་ཟེར་མི་འདི་ ག་ཅི་བཟུམ་ཅིག་ལུ་གོ་དགོཔ་སྨོ? འགྲེལ་བཤད་རྐྱབ།  [༢] 

  

 

 

 

 

བྱིས་པས་བྱ་རའི་བྱ་བ་བྱོས། །བྱ་བྱིའུ་བྱི་བ་བྱི་ལའི་བྱད། ། 
༥ གོང་བཀོད་རྩ་ཚིག་ནང་ ཞབས་ཐིག་འཐེན་ཡོད་པའི་ མིང་ཚིག་ཚུ་གི་གོ་དོན་ བྲིས། 

 
[༢] 

༦ འོག་གི་ གུག་ཤད་ནང་ཡོད་མི་ཚུ་ལས་ འབྲེལ་བ་ཡོད་མི་འདི་ གདམ་འཐུ་འབད་དེ་ ལན་གྱི་ས་སྟོང་ནང་ བྲིས། 
 ༡ མ་ནིང་ག་ཡིག་གིས་ མིང་གཞི་མོ་ལུ་འཇུག་པའི་དཔེ་འདི་་་་་་་་་་་་་་་་ཟེར་མི་འདི་ཨིན། (གཙན/གསན།) 
 ༢ བྱེད་པ་པོ་དང་བྱེད་པའི་ལས་ལུ་ དངོས་པོ་་་་་་་་་་་་་་་་་་་་་་ཟེར་སླབ་ཨིན། (བདག།/གཞན།) 
 ༣ བྱ་བའི་ཡུལ་གྱི་ལས་སྟོན་མི་འདི་་་་་་་་་་་་་་་་་་་་་་་་་་་་་་་་་་་་་ཟེར་མི་འདི་ཨིན། (བསྒྲུབ་པར་བྱ།/བསྒྲུབ་བྱ།) 
 ༤ སྐུལ་ཚིག་ལ་འཇུག་པའི་དཔེ་འདི་་་་་་་་་་་་་་་་་་་་་་་་་་་་་་་་་་ཟེར་མི་འདི་ཨིན། (ཤིང་ཞིག།/མཛོད་ཅིག།) 

[༢] 

༡.        ༢.  

༣.        ༤. 

༧ བྱ་ཚིག་ འདྲོག། དྲུད། འདལ། བདའ། ཟེར་མི་ཚུ་གཡོག་བཀོལ་ཏེ་ འོས་ལྡན་གྱི་རྗོད་ཚིག་རེ་བཟོ།  [༢] 

  

 

 

 

 

 

༨ འོག་གི་ དུས་མ་འོངས་པའི་དཔེར་བརྗོད་ཚུ་ ད་ལྟ་བ་སྟོན་པའི་དཔེར་བརྗོད་ནང་ བསྒྱུར་ཏེ་ བྲིས། 
༡ གཏང་བར་བྱ།  ༢ གཅད་པར་འགྱུར། 

[༢] 

༩ འོག་ལུ་བཀོད་མི་ མིང་དང་གོ་དོན་གཉིས་ མཐུན་སྒྲིག་འབད་དེ་ ཀ་རྟགས་ཟུར་གྱི་ ལན་གྱི་ས་སྟོང་ནང་ བྲིས། [༢] 

གོ་དོན། མིང་། ལན་བྲི་ས།  

༡) རྩིགས་པ་སོགས་ཀྱི་རྩ་བ། ཀ) རྨུགས།  

༢) སེམས་ནང་དུ་བྱིང་བའམ་ཐིམ་པ། ཁ) ངུར་སྨིག།  

 ག) རྨང་།  

   

༡༠ བྱེད་པ་པོ་དང་བྱ་བའི་ལས་གཉིས་པོ་ དངོས་སུ་མ་འབྲེལ་བའི་སྐབས་སུའང་ བདག་གཞན་གྱི་རྣམ་གཞག་དབྱེ་ན་ 
 སྐྱོན་ཡོད་དགོ་པའི་རྒྱུ་མཚན་ག་ཅི་སྨོ? དབྱེ་བ་དཔྱད་དེ་ཁུངས་བཀལ། 

[༢] 

སྡེ་ཚན་ག། སྐུགས་ ༧༠ །  

བཀོད་རྒྱ། འོག་གི་དྲི་བ་བརྒྱད་ལས་ བདུན་གདམ་ཁ་རྐྱབ་སྟེ་ ལན་བྲིས།  

དྲི་བ་དང་པ།  

ཀ འོག་གི་ཐིག་ཁྲམ་ནང་གི་བྱ་ཚིག་ཚུ་ དུས་ག་ཅི་ཨིན་ན་ དུས་ཟེར་བའི་གྱལ་ཐིག་ནང་བཀོད་མི་དང་འཁྲིལ་ཏེ་ ལན་གྱི་ས་
 སྟོང་ནང་ བྲིས། 

[༦] 

བྱ་ཚིག། དུས། ལན།  

བསྡམ། འདས་པ།  

བསྡུ། འདས་པ།  

བསྣམས། ད་ལྟ་བ།  

མནན། ད་ལྟ་བ།  

གཡབས། མ་འོངས་པ།  

གཡེངས། མ་འོངས་པ།  

ཁ ཁྱོད་ སློབ་སྟོན་པ་ཨིན་པ་ཅིན་ སྔོན་འཇུག་སོ་སོའི་ནུས་པ་གིས་ བདག་གཞན་དུས་གསུམ་སྒྲུབ་ཐངས་ཀྱི་རིག་པ་ 
 ལེགས་ཤོམ་སྦེ་ཤེས་ནི་གི་དོན་ལུ་ ཐབས་ལམ་གསརཔ་ག་ཅི་བཟུམ་ཅིག་བཏོན་ཏེ་ སློབ་སྟོན་འབད་ནི་སྨོ? བསམ་
 འཆར་ བྲིས། 

[༤] 

དྲི་བ་གཉིས་པ།   

ཀ འགྱུར་བ། མཚན་གཉིས། མཚན་མེད་མ་ནིང་གསུམ་གྱི་སྐོར་ལས་ དང་པ་ར་དཔེ་བཀོད་ཞིནམ་ལས་ དེ་ལུ་གཞི་བཞག་
 སྟེ་ འགྲེལ་བཤད་རྐྱབ། 

[༦] 

ཁ ཁྱོད་ཀྱིས་འབད་བ་ཅིན་ མིང་གཞི་ལུ་ རྟགས་ཀྱི་དབྱེ་བ་ལྔ་སྦེ་ཕྱེས་ཏེ་ ལྷབ་སྦྱང་འབད་མི་འདི་གིས་ ཁྱོད་རའི་ མི་ཚེ་
 ནང་ལུ་ ཕན་ཐོགས་འོང་ནི་མས་ག? ག་དེ་སྦེ? 

[༤] 

དྲི་བ་གསུམ་པ།  

བྱ་བའི་ལས་དང་བྱེད་པོ་གཉིས། །ཕན་ཚུན་རྟེན་འབྲེལ་ཡིན་སྟབས་ཀྱིས། །གཅིག་ཡོད་ཅིག་ཤོས་ཡོད་མོད་ཀྱི། །འོན་ཀྱང་ཚིག་གི་
ཁྱད་པར་ལས། །བྱེད་པོ་སྟོན་ལ་བྱ་བའི་ཡུལ། །ཤུགས་ལས་གོ་དང་བྱ་ཡུལ་སྟོན། །བྱེད་པོ་ཤུགས་ལས་གོ་བའང་ཡོད། ། 

 

ཀ གོང་བཀོད་རྩ་བ་འདི་ རང་གིས་ཤེས་མི་མིང་ཚིག་ནང་ འགྲེལ་བཤད་རྐྱབ། [༥] 

ཁ ཁྱོད་ཀྱིས་འབད་བ་ཅིན་ རྗེས་འཇུག་གི་ཤུགས་ཀྱིས་ མིང་མཐའ་འདྲེན་པའི་སྐབས་ མིང་མཐའ་འདི་ པ་པོ་མ་མོ་བ་བོ་
 དྲུགཔོ་འདི་ར་ འོང་དགོ་ནི་ཨིན་མས་ག? ག་དེ་སྦེ? 

[༥] 

དྲི་བ་བཞི་པ།  

མཚན་དཔེ་ངོ་མཚར་མཚོ་དང་མཚེའུ། །སྐྱེད་ཚལ་ནགས་ཚལ་ཚི་གུའི་ཚིགས། །མཚར་སྡུག་ཁྱིམ་མཚེས་མཚེ་དང་མཚན། །  

ཀ གོང་གི་རྩ་ཚིག་འདི་ ལེགས་ཤོམ་སྦེ་ལྷག་ཞིནམ་ལས་ ཞབས་ཐིག་འཐེན་ཡོད་པའི་མིང་ཚིག་ཚུ་གི་གོ་དོན་ བྲིས། [༦] 

ཁ ཁྱོད་ཀྱིས་འབད་བ་ཅིན་ བདག་གཞན་དུས་གསུམ་གྱི་རྣམ་གཞག་ལྷབ་སྦྱང་འབད་དེ་ རྫོང་ཁའི་སྐད་ཡིག་ནང་ལུ་ ལག་
 ལེན་ དངོས་འཐབ་འབད་ཚུགས་ནི་མས་ག? ག་དེ་སྦེ? 

[༤] 

དྲི་བ་ལྔ་པ།   

ཀ བྱ་ཚིག་ བསགས། བཤགས། གཟེམ། བཞུ། བཙུམས། ཚུ་ལག་ལེན་འཐབ་སྟེ་ འོས་ལྡན་གྱི་རྗོད་ཚིག་རེ་བཟོ་སྟེ་
 བྲིས། 

[༥] 

སྐྱོགས། སྐབས། སྐད། བསྐངས། ཀོང་། 
ཁ ཁྱོད་ཀྱིས་ གོང་ལུ་བཀོད་ཡོད་མི་ཚུ་ རྗེས་འཇུག་གི་ནང་གསེས་རྟགས་བརྒྱད་ལས་ ག་ཅི་ཨིན་མས་ག? དཔེ་དེ་ལུ་གཞི་
 བཞག་སྟེ་ རྒྱུ་མཚན་བཀོད། 

 
[༥] 

དྲི་བ་དྲུག་པ།  

ཀ མིང་གཞི་ཤིན་ཏུ་མོའི་ཡི་གུ་བཞི་དང་ མོ་གཤམ་གྱི་ཡི་གུ་བཞི་ལག་ལེན་འཐབ་སྟེ་  མིང་ཚིག་གི་དཔེ་རེ་ བྲིས། [༤] 

ཁ སྔོན་འཇུག་ཕོ་དང་ མོའི་ནུས་པ་གིས་ བདག་གཞན་དུས་གསུམ་སྟོན་ཐངས་ཀྱི་ཁྱད་པར་ ག་དེ་སྦེ་ཡོདཔ་ཨིན་ན་ དབྱེ་
 བ་དཔྱད་དེ་ཁུངས་བཀལ། 

[༦] 

དྲི་བ་བདུན་པ།  

ཀ  སྦྲང་མ། རྡུལ། ཕྲེང་བ། སྦྲུལ། སྤྲ། ཟེར་བའི་མིང་ཚིག་ཚུ་ རྫོང་ཁའི་ནང་ སྐད་སྒྱུར་འབད་དེ་བྲིས། [༥] 

  

 

 

 

 

ཁ བྱ་བའི་ལས་འདི་ དུས་མ་འོངས་པ་དང་ བྱེད་པའི་ལས་འདི་ དུས་ད་ལྟ་བ་ནང་བསྡུ་དགོཔ་སྦེ་གསུངས་རུང་ བདག་གཞན་
 གཉིས་ལུ་ དུས་གསུམ་ཆ་ར་མེད་ན་ མ་བཏུབ་པའི་རྒྱུ་མཚན་ དཔེ་དང་བཅས་བཀོད། 

[༥] 

དྲི་བ་བརྒྱད་པ།  

ཀ སྔོན་འཇུག་གི་མོ་ འ་ཡིག་གིས་ མིང་གཞི་བཅུ་ལུ་འཇུག་པའི་ མིང་ཚིག་གི་དཔེ་རེ་བཟོ་སྟེ་བྲིས། [༥] 

ཁ ངག་སྒྲོན་གཞུང་ནང་ཡོད་པའི་ མིང་ཚིག་ཚུ་ལྷབ་སྦྱང་འབད་མི་དེ་གིས་ རྫོང་ཁའི་སྐད་ཡིག་ལུ་ ཕན་ཐོགས་ཟེར་མི་ལུ་ 
 རྒྱབ་སྐྱོར་འབད་དེ་ ཁུངས་བཀལ། 

[༥] 

  

 

 

 

 

 

 

 

 

 

 

 

 

 

 

 

 


